	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 11-Ի N1223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 
ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	        Հայաստանի Հանրապետության կառավարության 2015 թվականի նոյեմբերի  19-ի N1329-Ն որոշման համաձայն Մթնոլորտային երևույթների վրա ակտիվ ներգործության ծառայություն պետական ոչ առևտրային կազմակերպությունը /այսուհետ՝ ՄԵՎԱՆԾ ՊՈԱԿ/ վերակազմակերպվել է՝ Հայաստանի հիդրոօդերևութաբանության և մոնիտորինգի պետական ծառայություն պետական ոչ առևտրային կազմակերպությանը /այսուհետ՝ Հայպետհիդրոմետ/ միացման ձևով, իսկ Հայպետհիդրոմետը վերանվանվել է Հիդրոօդերևութաբանության և մթնոլորտային երևույթների վրա ակտիվ ներգործության ծառայություն պետական ոչ առևտրային կազմակերպություն (այսուհետ՝ Հիդրոմետ ծառայություն): 
        Հայաստանի Հանրապետության կառավարության 2005 թվականի օգոստոսի  11-ի N1223-Ն որոշման /այսուհետ՝ Որոշում/ 31-րդ կետոմ նշված են Հայպետհիդրոմետի կողմից օրական 24 ժամ աշխատանքի տևողությամբ իրականացվող աշխատանքները:
      Հայաստանի Հանրապետության կառավարության 2015 թվականի նոյեմբերի 19-ի   N1329-Ն որոշման 3-րդ կետի դ ենթակետով Հիդրոմետ ծառայությունը Հայաստանի Հանրապետության տարածքում կազմակերպում և իրականացնում է նաև մթնոլորտային երևույթների վրա ներգործության աշխատանքներ և ռադիոլոկացիոն դիտարկումներ: Ելնելով հանրապետությունում հակակարկտային աշխատանքների կարևոր նշանակությունից՝ ռադիոլոկացիոն դիտարկումներ և հակակարկտային ներգործություն իրականացնող մասնագետներն աշխատում են  շուրջօրյա՝ 24-ժամյա  աշխատանքի տևողությամբ: Հետևապես, անհրաժեշտություն է առաջացել այդ աշխատանքները ևս ներառել Որոշման 31-րդ կետոմ նշված աշխատանքների ցանկում:

	2.
	Կարգավորման նպատակը և բնույթը

	
	 Հայաստանի Հանրապետության կառավարության 2005 թվականի օգոստոսի 11-ի N1223-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման դեպքում օրենսդրորեն կկանոնակարգվի ռադիոլոկացիոն դիտարկումներ և հակակարկտային ներգործության աշխատանքներ իրականացնող մասնագետների աշխատանքը և աշխատանքի վարձատրությունը:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության աշխատակազմի և Հիդրոօդերևութաբանության և մթնոլորտային երևույթների վրա ակտիվ ներգործության ծառայություն պետական ոչ առևտրային կազմակերպության մասնագետների  կողմից:

	4.
	Ակնկալվող արդյունքը 

	
	Հայաստանի Հանրապետության կառավարության 2005 թվականի օգոստոսի 11-ի N1223-Ն որոշման մեջ փոփոխություն կատարելու մասին ՀՀ կառավարության որոշման նախագիծն ընդունվելու դեպքում կապահովվի ՀՀ աշխատանքային օրենսգրքի 139-րդ հոդվածի 4-րդ մասի պահանջը և շուրջօրյա  ռադիոլոկացիոն դիտարկումներ և հակակարկտային ներգործության աշխատանքները և դրանք իրականացնող մասնագետները կներառվեն առանձին կատեգորիայի աշխատողների՝ օրական 24 ժամ աշխատաժամանակի  տևողությամբ  պայմանավորված աշխատանքների ցանկում :

	ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 11-Ի N1223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 

ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  ԿԱՄ ԴՐԱՆՑ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


	
	Հայաստանի Հանրապետության կառավարության 2005 թվականի օգոստոսի 11-ի N1223-Ն որոշման մեջ փոփոխություն կատարելու մասին ՀՀ կառավարության որոշման ընդունմամբ այլ իրավական ակտերի ընդունման անհրաժեշտություն չի առաջանում:

	ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 11-Ի N1223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 

ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

	
	Հայաստանի Հանրապետության կառավարության 2005 թվականի օգոստոսի 11-ի N1223-Ն որոշման մեջ փոփոխություն կատարելու մասին ՀՀ կառավարության որոշման ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


